
Budsjett 2026 og økonomiplan 2026-2029 - Oppvekst og 
omsorg 
 
Utval sak Utval Møtedato 
25/25 Utval for oppvekst og omsorg 18.11.2025 

 
Vedlegg: 
1 Detaljbudsjett 2026 - OO 

 
 
 
Innstilling frå kommunedirektøren: 
Saka vert lagt føre utan tilråding. 
 
 

 

Saksprotokoll i Utval for oppvekst og omsorg - 18.11.2025  
 
Behandling: 
- Geirmund Aga (Høgre) stiller spørsmål angåande fysioterapitjenesta i kommunen. 
Kommunedirektør Steinar Dalland svara på spørsmåla i møte. 
 
Desse spørsmåla med svar vil følgje som vedlegg i budsjettsaka til formannskapet.  
  
- Angunn Bårdsen (AP) stiller spørsmål kring bemanningssituasjonen i Svingen 
barnehage, spesifikt vikarsituasjon og sjukefråvær i barnehagen. 
Kommunalsjef oppvekst og kultur, Andrè Sæthre, svarar fylgjande: 
Vi er kjent med at bemanningssituasjonen i Svingen barnehage har vore krevjande den 
siste tida, og vi forstår at dette påverkar både barn, foreldre og tilsette. Barnehagen har 
i dag 64 barn, og frå oktober har vi hatt ein auke som ytterlegare har forsterka seg i 
november. Dette har gjort at barnehagen no er heilt full, både når det gjeld kapasitet og 
garderobeløysingar. 
Fast bemanning ligg akkurat på bemanningsnormen, men med fem sjukemeldte (ikkje 
alle i full stilling) og vikarar som dekker om lag 2,5 stillingar, er situasjonen pressa. 
Styrar må gå mykje inn på avdeling, noko som går utover leiingsoppgåver. Vi har lyst ut 
eit vikariat med søknadsfrist 16. november, og styrar er i dialog med aktuelle søkjarar 
for å sikre ringevikarar. Vi har òg snakka om det kan vere aktuelt å bruke 
bemanningsbyrå i periodar med særleg stort fråvær. 
Dette er ei utfordring vi tek på alvor. Vi jobbar aktivt med rekruttering og ser på ulike 
løysingar for å sikre stabil bemanning og god kvalitet i barnehagetilbodet. Samtidig er 
det viktig å merke seg at fødselstala i kommunen er låge, med rundt 28 barn per år, 



noko som vil påverke behovet for barnehageplassar framover. Målet vårt er at barna 
skal ha ein trygg og god kvardag, og at tilsette skal ha ein forsvarleg arbeidssituasjon. 
  
 
 
Vedtak: 
Utval for oppvekst og omsorg tek saka til vitande.  
 
 
 

 

Bakgrunn: 
Kommunedirektøren sitt framlegg til budsjett 2026 og økonomiplan 2026-2029 vart lagt 
fram i kommunestyret 23. oktober. Ytterlegare informasjon finn de på nettsida til 
kommunen; Budsjett og økonomiplanar - Fitjar Kommune.  
 
Fitjar formannskap handsama i møte 28. oktober 2025 – Kommunedirektøren sitt 
framlegg til Budsjett 2026 og økonomiplan 2026 – 2029 med slikt vedtak: 
 

Formannskapet sender kommunedirektøren sitt framlegg til «Budsjett 2026 og 
økonomiplan 2026 - 2029» til Utval for oppvekst og omsorg, Utval for plan og 
miljø, Råd for personar med funksjonsnedsetting, Eldreråd og Ungdomsrådet for 
uttale. 

Formannskapet handsamar saka 25.11. og offentleggjer deretter sitt framlegg til 
budsjett og økonomiplan. Kommunestyret handsamar saka med endeleg vedtak 
11.12. 

 
 
 
 
 
 
 
Steinar Dalland 
kommunedirektør 
 
 
 
Saksframlegget er godkjent elektronisk og har difor inga underskrift. 


